
Byxopo Tapuxu macanajaapu (3HT KaJlMMIH 3aMOHJIApP/IaH X03Uprava)

orgali yasalgan. O‘zbek millatiga mansub kishilar yashaydigan gishlog. Toponim kishilarning
etnik belgisi asosida vujudga kelgan.

Yobuxona etnotoponimi yobu gavmi nomidan olingan joy nomi. Yobu (jobu) gabilalari
Zarafshonning o‘rta va quyi ogimi, Qashgadaryo vohasiga targalgan. Yobg‘u so‘zining gisgarma
shakli deb hisoblangan taqdirda, turkiy gabila hukmdorlarining unvonidan hosil bo‘lgan
toponimga aylanadi. Yuk tortuvchi ot fors-tojik tilida “yobu” deyilgan. Atamaning lug‘aviy
ma’nosidan kelib chiqgiladigan bo‘lsa, Yobuxona yuk tortuvchi otlarga ega aholi yashagan
gishlogga garata ishlatilgan toponim bo‘lib chigadi. O‘rta asrlarda quruqg yer, bo‘sh maydon
“yobis” so‘zi bilan ifoda etilgan. Ushbu so‘zning atamaga aylangan bo‘lishi mumkinligini ham
inobatga olish kerak, deb o‘ylaymiz.

Xulosa qilib aytganda, tumanda joy nomlari talaygina biz sizlar tumandagi
etnotoponimlar haqida ma’lumot berib o‘tishga harakat qildik. Har bir inson o°zi tug‘ilib o‘sgan
joyining nomini bilishi zarur bo‘lganidek, o‘zining gaysi urug‘dan ekanligini, qaysi etnik tarkib
borib tagalishini ham bilishi lozim.

BUXORONING SOMONIYLAR MARKAZIGA AYLANISHI MASALASI
Umarov Baxtishod
Buxoro davlat universiteti
tayanch doktoranti
b.b.umarov2019@buxdu.uz

Somoniylar davlati IX asrning ikkinchi yarmida tashkil topgan bo‘lib, davlat sifatida X
asrning oxiriga gadar saqlanib turdi. Somoniylar sulolasining kelib chigishi Somonxudotning
nomi bilan bog‘liq. Manbalarga qaraganda Somonxudot dastlab yirik yer egasi hisoblangan va
Somon qishlog‘ida ogsoqollik gilgan. Dastlab somonxudot musulmonlardan bo‘lmagan va
keyinchalik islom dinini gabul gilgan. Aynan Somoniylar sulolasi hukmroniligi davrida Buxoro
shahri har tomonloma o°sdi va O‘rta Osiyoning markaziy shahri sifatida nufuzi ortdi.

Somonxudot Abbosiy xalifalari hokimiyatni qo‘lga olgan vaqtlardanoq ularning
xizmatiga kirgan edi. Asad va Asadning o‘g‘illari ham xalifa Ma’mun saroyida xizmat qilishgan.
806-yilda Movarounnahrda ko‘tarilgan Rofe ibn Lays qo‘zg‘olonini bostirishga bergan yordami
uchun xalifa Ma’munning farmoni bilan Asadning o‘g‘illari 819-yilda Movarounnahr va
Xurosonning turli viloyatlariga noib etib tayinlandi. Jumladan, Nuh Samargandni, Ahmad

Farg‘onani, Yahyo Shosh va Ustrushonani, Ilyos Hirotni boshgara boshlaydilar. Dastavval,
Asadning katta o‘g‘li Nuh ukalari mulklarini birlashtirib Xurosondan alohida ma’muriy birlik
sifatida boshqariladigan hududga aylatirishga intildi. Keyinchalik esa bu siyosatni Ahmad ibn
Asad davom ettiradi. Manbalarga garaganda Ahmad ibn Asadning yettita o‘g‘li bo‘lgan: Nasr,
Yaqin, Yahyo, Asad, Ismoil, Is’hoq va Xomid. 865-yili Ahmad ibn Asad vafotidan keyin
hokimiyat tepasiga Nasr ibn Ahmad keladi. U Samargand shahrini Movarounnahrning markaziga
aylantirib, mintagani shu yerdan turib idora eta boshlagan.

Buxoro esa bu paytda Tohiriylar hujumlaridan aziyat chekardi. Ismoil Somoniyni
Buxoroga yuborilishi bilan vaziyat ancha o‘nglandi va shahar rivoj topa boshladi. Ammo
Buxoroni dushmanlardan himoya qilish uchun olib borilayotgan urushlar natijasida Ismoil
Samargandga soliglarni o‘z vaqtida to‘lay olmagan. Bu esa aka-uka o‘rtasida ziddiyat keltirib
chigardi. 888-yili ular o‘rtasida jang bo‘lib o‘tdi va jangda Ismoilning qo‘li baland keldi. Ismoil
Nasrni nomigagina hokimiyat tepasida qoldirib, o‘zi mustaqil siyosat yurita boshlaydi. 892-yil,
ya’ni Nasr vafot etadi va Ismoil butun Movarounnahrning yagona hukmdoriga aylanadi.

IX asr oxiridan Buxoroni siyosiy markazga aylanishi ham aynan Ismoil Somoniy nomi bilan
boglig. Uning davridan shahar mudofaa devorlari mustahkamlandi, hatto keyinchalik uni
ta’mirlash uchun yillik hasharlar ham bekor qgilinadi.

Ismoil Somoniyning nomi qobiliyatli, zukko, serg‘ayrat davlat arbobi sifatida tarixda
goldi. U Movarounnahrni birlashtirgach, markazlashgan va har jihatdan qudratli davlat tuzishga
intiladi. Buxorodan turib mamlakatni idora etish har tomonlama qulay edi.

893-yil Ismoil Somoniy shimoldagi Taroz shahrini zabt etib, dashtliklarga zarba berilib,
ularni islom diniga kiritishi juda muhim tarixiy voqealardan biri bo‘ldi. Bu bilan dashtliklarning
Movarounnahr viloyatlariga uyushtirib turgan uzluksiz yurishlari barham topdi va yuqorida
ta’kidlaganimiz Buxoro aholisi vohani o‘rab turgan 300 kilometrli “Kampirak” devorini
muntazam ravishda hashar yo‘li bilan ta’mirlash ishlariga jalb qilishga ehtiyoj qolmadi, chunki
Ismoil Somoniy vohani mudofaa qilishni Narshaxiy ta’biri bilan aytganda “Toki men tirik
ekanman, Buxoro viloyatining devori men bo‘laman”, degan ibora bilan 0z zimmasiga oladi.

VIII asr oxiri IX asr boshlarida yashagan buyuk imomlaridan Abu Havs Kabir Buxoroiy
xizmatlari evaziga Buxoro islom olamida «Qubbat ul-islom» nomini olgan bo‘lsa, uning islom
olamida madaniyat markaziga aylanishi va ijtimoiy-iqtisodiy taraqqiy etishi Ismoil Somoniy
nomi bilan bog‘liq desak xato bo‘lmasa kerak.

Somoniylar hukmronligi davrida Buxoro Shargda Islom dinining eng nufuzli
markazlaridan biriga aylandi. Shaharda ko‘pgina jome masjidlari, xonaqoh va namozgohlar bino
gilindi. Buxoro ta’limi tizimi tarixini o‘rgangan A.Jumanazarov shahardagi eng qadimiy
madrasalar xususida quyidagilarni ta’kidlaydi: “Muxammad Sharif Mahdum bayon qilgan
Buxoro ilm ahli o‘rtasidagi bahsni hisobga olib Kalabod va G*aribiya madrasalarini eng ko‘hna
ilm dargohlari gatorida sanab o‘tsa bo‘ladi”. Ushbu madrasalar davr jihatdan oldinroq bo‘lsa-da,
tarixiy manbalarda, Buxorodagi birinchi madrasa sifatida IX asrda barpo etilgan “Farjak
madrasa”sini ko‘rishimiz mumkin. Farjak madrasasi nafaqat Buxoro, balki butun boshli
mintagamizda bunyod etilgan dastlabki madrasalardan biri sifatida tarixga kirgan. U to‘g‘risidagi
ma’lumotlar Muhammad Narshaxiyga tegishli bo‘lib, bu madrasa taxminan IX asrda Buxoro
shahrining “Samarqand darvoza” deb ataladigan qadimiy manzili hududida, yo‘l yoqasida
qurilgan. Milodiy 937-yilda yonib vayron bo‘lgan. Madrasa keyinchalik qayta ta’mirlangan. XII
asr muallifi Abdukarim as-Sam’oniy madrasani Farjak darvozasi oldida deb yozgan. Farjak va
Samarqand bitta darvozaning ikkita nomi bo‘lgan.

Shunday qilib, Somoniylar davrida qurilgan bu madrasa bir necha asrlar davomida xalgga
xizmat qildi. Shuni ta’kidlab o‘tish lozimki, Somoniylar davrida Buxoroning erishgan yutug‘i
fagatgina Farjak madrasasi emas. Somoniylar masjid, madrasa va xonagohlar qurish uchun
maxsus joylar va ularning sarf-u xarajatlari uchun katta-katta mulklar ajratib berganlar. Nasr 1l
(914-943) davrida Buxoroning Registon maydonida amir gasri garshisida devonlar uchun saroy
ham qurilgan.

Bundan tashqari, bugungi kungacha ham tashqi ko‘rinishi, mustahkamligi va geometrik
shakli jihatidan hammani hayron goldirayotgan Somoniylar davridan saglanib golgan yagona
inshoot Ismoil Somoniy magbarasi ham e’tiborga molik.

Ismoil Somoniy maqgbarasi o‘rta asrlarning rivojlangan davrida (IX-X asr), taxminan 892-
907-yillar oralig‘ida, hozirgi Buxoroning eski shahar qismida qurilgan. Inshoot dahma vazifasini
bajarganligi sababli, uning intereri uch pog‘onali (to‘rtlik — to‘rt devor, sakkizlik — devordan
tomga o‘tish gismi va gumbaz — tom ko‘rinishdagi) bir xonali kvadrat shaklni tashkil gilgan.
Uning qurilishida pishgan g‘isht, tosh va yog‘ochdan foydalanilgan. Magbaraning dizayniga
to‘xtaladigan bo‘lsak, jimjima g‘ishtin bezaklari chiviqli to‘siq yoki gamish, bo‘yra to‘qimasini
eslatadi. Bu inshootda bir necha tektonik yechimlar bir butunlikda, yaxlitlikda ishlab
chiqilganligini inkor etib bo‘lmaydi. Turar-joy va madaniy arxitektura asoslaridan ishonch bilan
foydalanganlik ushbu inshoot misolida Buxoro me’morchilik maktabining o‘sha davrda yuksak
darajada rivojlanganligini ko‘rsatib turibdi.

Ismoil Somoniy tomonidan aynan Buxoroning markazga aylantirilishining yana bir
sababi sifatida Xurosonda tinchlikni saglash hamda shimol va shimol-shargdan bo‘lishi mumkin
bo‘lgan turk gabilalariga hujumlariga qarshi turish uchun kerak bo‘ladigan ulkan qo‘shinni
saglash uchun qulaylik va har ikkalasiga nisbatan oraliq masofada joylashganligi ham muhim rol
o‘ynagan bo‘lishi mumkin. Ismoil Somoniy hukmronligi davrida Buxoro Movarounnahrning eng
gavjum shahriga aylanib, shaharning shahriston va rabot gismlari 3 ta mudofaa devori bilan
o‘rab olinganligi ham shaharning mudofaa salohiyati oshganligining dalili bo‘la oladi.

Somoniylarning keyingi hukmdorlari davrida ham Buxoro shahar sifatida ravnaq topib,
vohaning eng go‘zal shahriga aylandi. Karvon yo‘llarining Buxorodan o‘tishi iqtisodiy hayotni,
hunarmandchilikni taraqqiy etishi uchun muhim omil bo‘lib xizmat qildi.

Somoniylar hokimiyat tepasiga kelishi bilan mintaga ijtimoiy-igtisodiy hayotida
o‘zgarishlar ro‘y berib, bu holat siyosiy hayotga ham ta’sir ko‘rsatdi. Xususan, VII asrdan
Movarounnahrning markaziy shahri sifatida Samarqanddan boshqaruv amalga oshirilgan bo‘lsa,
Ismoil Somoniy hukmronlik tepasiga kelishi bilan o‘zi uchun alohida ahamiyat kasb etuvchi
Buxoroni Movarounnahr va Xuroson markaziga aylantirdi. Nasr ibn Ahmad davrida boshgaruv
sohasi tizimlashtirilganligi va amaldorlar uchun alohida mahkama qurilishi kabi holat ilk
marotaba tariximizda kuzatilganligi ham ahamiyatltidir.

Xulosa gilib aytganda, Ismoil Somoniy davridan boshlab Buxoro shahri ijtimoiy-igtisodiy
va madaniy jihatdan yuksaldi. Diniy va dunyoviy ilmlarning markazi sifatida mintaga olimlarini
o‘zida jamladi va arab tarixchilari asarlarida e’tirof etildi. Juda ko‘plab ilm dargohlari bunyod
etildi. Shuningdek, me’morchilikda ham o‘ziga xos xususiyatga ega bo‘lgan inshootlar qurildi va
poytaxt sifatida uzoq yillar o‘z ahamiyatini yoqotmadi. Bugungi kunda ham bu obidalarning
nufuzi oshib xalqaro turizmning rivojlanishiga ham turtki bo‘lmoqda.

SOMONIYLAR DAVRIDA KUTUBXONA VA KITOBDORLIK TIZIMI
Juraqulov Muhammadamin Shoahtamovich
Buxoro davlat Universiteti
Matnshunoslik va adabiy manbashunoslik mutaxassisligi magistri

Somoniylar hukmronligi davrida IX asrning oxirlarida ijtimoiy-siyosiy va iqtisodiy
sohalarda muhim o‘zgarishlar yuz bergani va bir necha yillar davomida tinch siyosat va
sharoitlar hukmron bo‘lib turgani Movarounnahrning asosiy ilmiy markazlaridan hisoblangan
Buxoro shahrida ilmiy jarayonlarning jonlanishiga zamin yaratdi. Bu davrda xalq uchun asosiy
va kerakliy maskanlar qurilgan. O'rta Osiyodagi birinchi madrasa Buxoro shahrida somonilar
hukmronligida Farjak madrasasi ilm maskani sifatida qurilganligi shu davrning taraqgiyoti va
tamaddunini ko'rsatadi. Kutubxonalar eng muhim madaniy va ilmiy muassasalardan biri
hisoblangan. Turli tarixiy davrlarda kutubxona ta'lim va ba'zan diniy muassasa sifatida insoniyat
va jamiyat uchun xizmat qilib, madaniyatning o'sishi va rivojlanishiga, bilimlarning gullab-
yashnashiga sabab bo'lib kelgan. Kutubxona insoniyat va jamiyatning ajralmas gqismidir.
Eronlik faylasuf Nikkor aytganidek: “ Kutubxona tamaddun va taraqgiyot yaratuvchisidir,
ehtimol bunday bo'lmasligi ham mumkin, lekin kutubxonasiz sivilizatsiya va taraqgiyot
bo'lmaydi”. Agar biz Somonilar davlatining tamadduni va taraqqiyotini ko‘rsak u davrda yashab
ejod gilgan olimu ulamolarning asarlariga garashimiz kerak. Buyuk faylasuf , tib ilmining sultoni
Ibn Sino, Muhammad Muso al Xorazmiy, Zakariyoi Roziy, Ahmad bin Abdulla Hasab
Marvaziy, Faz ibni Hotam Niriziy, Abu Nasr Muhammad Forobiy, Rudakiy, Shahidi Balxiy,
Daqiqiy, Tusiy, Firdavsiy, Nosiri Xisrav, Abu Rihon Biruniy kabi olimu ulamolar Somonilar
davrida yashab ejod gilgan va insoniyat uchun gimmatliy meros qoldirilgan, haligacha Parij,
Oksford, Kembrij va boshga nufuzliy universitetlarda bularning asarlari darslik sifatida
ishlatiladi. Bu davrdagi olimu ulamolar turli fanlar, shu jumladan hisob (matemateka-Algebra),
trigonometriya (<Ubis), astronomiya (»5>3), mexanika, fizika, kimyo, tibbiyot, tarix va geografiya
bo‘lib, har biri turli yo‘llar va ishlar bilan ilm-fan va tadgigot maydoniga kirdilar va insoniyat
uchun bebaho miros qgoldirganlar.

Kutubxona bilim-madaniyat va jamiyat uchun farhang shakillanishining joy hisoblanadi,
bu maqolada Somoniylar davri kutubxonalari bilan shug‘ullanishga harakat qgilingan. Bino va
jihozlarning holati, to'plamni kengaytirish yo'llari, kitobxonanig gismlari va kitobxonada bolgan
lavozim va unvonlar magolada aks ettirilgan.

Kutubxona binolari va jihozlari

Xuroson, Ray, Movarounnahr IX asrning boshlanishi va X asarning oxirlarigacha eng
buyuk ilmiy markazlar va kutubxonalarga ega edilar. Somonilar davridagi keng Xurosonning
har bir burchagida yuzlab davlat va shaxsiy kutubxonalar bo‘lib, xalq va olimlar uchun xizmat
qlib kelgan. Bu kutubxonalar g‘arb kutubxonalaridan farqli joyi shundaki kitobning zanjir gilishi
yuq edi va mijozga kitobni amonatga ham berar edilar, shu davrda g‘arbda juda kamdan kam
sulton kutubxonalari vujudga kelgan va shaxsiy kutubxonal hali vujudga kelmagandi. Kutubxona
binolari kichgina hujralarga bo‘linib, kitoblar turli fanlarga ko'ra tagsimlangan yani har bir fan
uchun alohida hujra yoki sandiqlar mavjud edi, kitoblarning ro‘yxati “Fihrist” (mundarija yoki
ruyxat) ga biriktirilganedi. Kerakli kitoblar “Fihrist” orqali topilib amonatga birardilar. Dastlab
kutubxonalar mustaqil emasdi, boshga markaz va muassasalarning bir gismi hisoblanardi,
ko‘plab masjidlar, maktablar, ilmiy markazlarning tarkibida bo‘lgan. Kutubxonalarning
ko'payishi bilan binolar ham ko'payib kutubxonaning idora qgilish tizimi o'zgardi va ta'sischilar
kutubxonalarning dizayni va arxitekturasiga alohida e'tibor berishdi.

Kutubxonalar to'plami

